	ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2007 ԹՎԱԿԱՆԻ ՓԵՏՐՎԱՐԻ 15-Ի N 690-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	
	Հայաստանի Հանրապետության էկոնոմիկայի նախարարություն
	05.11.2021թ.	
01/16347-2021 գրություն

	
	Որոշման նախագծի վերաբերյալ առաջարկություններ կամ դիտողություններ չկան
	

	
	Հայաստանի Հանրապետության ֆինանսների նախարարություն

	04.11.2021թ.
№/ 01/28/18016-2021 գրություն

	
	Որոշման նախագծի վերաբերյալ դիտողություններ կամ առաջարկություններ չկան
	

	
	Քաղաքաշինության, տեխնիկական և հրդեհային անվտանգության տեսչական մարմին
	20․10․2021թ․ 
N ՔՏՄ/06․1․1/13436-21 գրություն

	
	Որոշման նախագծի վերաբերյալ առաջարկություններ չկան
	

	
	Հայաստանի Հանրապետության քաղաքաշինության կոմիտե
	29.10.2021թ.
01/14.1/9932-2021 գրություն

	
	1. ՀՀ կառավարության 2001 թվականի մայիսի 14-ի «Բնակավայրերի տարածքների գոտևորման նախագծերի մշակման, փորձաքննության, համաձայնեցման, հաստատման և փոփոխման կարգը հաստատելու մասին» N408 որոշմամբ հաստատված կարգի.
· 2-րդ կետի համաձայն՝  բնակավայրերի տարածքների գոտևորման նախագիծը քաղաքաշինական ծրագրային փաստաթուղթ է, որով սահմանվում են բնակավայրերի փաստացի և հեռանկարային օգտագործման ու կառուցապատման նկատմամբ պարտադիր պահանջները` կենսագործունեության բարենպաստ միջավայրի ձևավորման նպատակով:
· 7-րդ կետի համաձայն՝ գոտևորման նախագծի հիմքում դրվում է «Սահմանված գոտի-թույլատրելի օգտագործում (կառուցապատում)»  սկզբունքը:
2. ՀՀ կառավարության 2021 թվականի ապրիլի 15-ի N 600-Ն որոշմամբ հաստատված «Հասարակական նպատակային նշանակության շենքերի, շինությունների դասակարգման ցանկի» 8-րդ կետի համաձայն` ավտոտեխսպասարկման կայանների շենքերն ու շինություններն ըստ նպատակային նշանակության դասակարգվում են որպես հասարակական:
3. «Նորմատիվ իրավական ակտերի մասին» ՀՀ օրենքի.
· 9-րդ հոդվածի 2-րդ մասի համաձայն՝  նորմատիվ իրավական ակտը չպետք է հակասի հավասար կամ ավելի բարձր իրավաբանական ուժ ունեցող նորմատիվ իրավական ակտերին:
· 16-րդ հոդվածի 2-րդ մասի համաձայն՝ եթե նորմատիվ իրավական ակտում թվարկված բոլոր պայմանների առկայությունը պարտադիր է, ապա չի կարող կիրառվել «կամ» շաղկապը:

Սակայն, Նախագծով առաջարկվում է տրանսպորտային միջոցների տեխնիկական զննության կայանները դասակարգել որպես արտադրական կամ հասարակական նպատակային նշանակության:
Մասնավորապես, Նախագծով նախատեսվող փոփոխությունների շրջանակներում խնդրահարույց են դառնում ՀՀ կառավարության 2007 թվականի փետրվարի 15-ի  N 690-Ն որոշմամբ հաստատված հավելվածներում օգտագործվող «տեխնիկական զննության կայանների արտադրական տարածք», «տեխնիկական զննության կայանի արտադրական տարածքի սեփականության  վկայական» բառերը, որոնք ենթադրում են տվյալ բնակավայրերի ծրագրային փաստաթղթերին չհակասող,  համապատասխան գործառական նշանակությամբ օբյեկտների թույլատրելի օգտագործումը:
Հաշվի առնելով վերոգրյալն՝ առաջարկվում է ՀՀ կառավարության 2007 թվականի փետրվարի 15-ի N 690-Ն որոշման ամբողջական լրամշակումն իրականացնել գործող օրենսդրությանը համապատասխան, այն համադրելով խնդրին հարակից  իրավակարգավորումների  հետ:

	Ընդունվել է մասնակի: 
Տեխնիկական զննության կայանները իրենց գործառնական նշանակությամբ հանդիսանում են ՀՀ կառավարության 2021թ. սեպտեմբերի 24-ի N 1565-Ն որոշման ցանկ N2-ով սահմանված  արատորոշման պարտադիր տեխնոլոգիական սարքավորումների շահագործման համար անհրաժեշտ պայմաններ ապահովող շենքեր կամ շինություններ, որոնց նպատակային նշանակությունը համապատասխանում է ՀՀ կառավարության 2021 թվականի ապրիլի 15-ի N 600-Ն որոշման /այսուհետև՝ Որոշում/ Հավելված N 3-ով հաստատված՝ «Արտադրական նպատակային նշանակության շենքերի, շինությունների դասակարգման ցանկի» 1-ին կետով սահմանված՝ տեխնոլոգիական սարքավորումների շահագործման համար անհրաժեշտ պայմաններ ապահովող արտադրական շենք կամ շինություն և 2-րդ կետով սահմանված՝ իր ինժեներական և կոմունալ ենթակառուցվածքների կառույցներով տրանսպորտային կազմակերպություն: Միաժամանակ տեխնիկական զննության կայանների գործառնական նշանակությունը համապատասխանում է Որոշման Հավելված N 2-ով հաստատված՝ «Հասարակական նպատակային նշանակության շենքերի, շինությունների դասակարգման ցանկի» 6-րդ /ոչ թե 8-րդ՝ ինչպես հղվում է Քաղաքաշինության կոմիտեի ներկայացրած կարծիքում/  կետի պահանջին` հասարակական նպատակային նշանակության շենք կամ շինություն, քանի որ տեխնիկական զննության իրականացումը պարունակում է նաև կամ դիտարկվում է որպես տեխնիկական  սպասարկման գործունեության իրականացման  գործառույթ: Այսինքն ՀՀ կառավարության 2007 թվականի փետրվարի 15-ի  N 690-Ն որոշման N 1 հավելվածով հաստատված կարգի 2-րդ կետի 2-րդ ենթակետում տեխնիկական զննության կայան հասկացության իմաստը մեկնաբանվում է որպես «տեխնիկական արատորոշման սարքերով և սարքավորումներով (այսուհետ` տեխնիկական արատորոշման միջոցներ) կահավորված արտադրական կամ հասարակական նշանակության շենք, որտեղ տրանսպորտային միջոցների տեխնիկական արատների և անսարքությունների հայտնաբերման նպատակով իրականացվում են տեխնիկական վիճակի ստուգման համալիր միջոցառումներ.»
Տվյալ ոլորտում քաղաքականություն մշակող՝ տրանսպորտի ոլորտի լիազոր մարմինը մարմինը գտնում է, որ Տեխնիկական զննության կայանների համար օգտագործվող շենք-շինությունների նպատակային նշանակությունը պետք է բավարարի Նորմատիվ իրավական ակտում նորմի կիրառման համար թվարկված բոլոր պայմաններից միայն մեկի կամ թվարկված պայմաններից առնվազն մեկի առկայությունը, ուստի  «Նորմատիվ իրավական ակտերի մասին» ՀՀ օրենքի 16-րդ հոդվածի 3-րդ մասի համաձայն՝ ՀՀ կառավարության 2007 թվականի փետրվարի 15-ի «Հայաստանի Հանրապետությունում տրանսպորտային միջոցների տեխնիկական զննության անցկացման գործունեության լիցենզավորման կարգը և լիցենզիայի ձևը հաստատելու մասին» N 690-Ն որոշման N 1 հավելվածով հաստատված կարգի  2-րդ կետի 2-րդ ենթակետով տեխնիկական զննության կայան հասկացությունը սահմանվում է որպես «արտադրական կամ հասարակական» նշանակության շենք, այսինքն բավարար է նշված երկու պայմաններից առնվազն մեկի համապատասխանությունը:

	
	Արդարադատության նախարարություն
	10.11.2021թ. 
/27.3/36386-2021 գրություն

	
	[bookmark: _GoBack]«Հայաստանի Հանրապետության կառավարության 2007 թվականի փետրվարի 15-ի N 690-Ն որոշման մեջ լրացում կատարելու մասին» ՀՀ կառավարության որոշման նախագծի (այսուհետ՝ Նախագիծ) կապակցությամբ հարկ ենք համարում նշել, որ Նախագծով առաջարկվող կարգավորումները սահմանելիս՝ անհրաժեշտ է նկատի ունենալ, որ անհրաժեշտություն է առաջանալու փոփոխություն կատարել նաև կառավարության որոշման ամբողջ տեքստում կիրառված՝ «արտադրական բազա» և «արտադրական տարածք» հասկացությունները՝ հաշվի առնելով, որ Նախագծով տեխնիկական զննության կայան են հանդիսանալու ինչպես արտադրական, այնպես էլ հասարակական նշանակության տարածքները: 
	Ընդունվել է՝ կատարվել են համապատասխան փոփոխություններ:




